
New York, Marekani

Rais Donald Trump ametishia 
kutuma maafisa wa jeshi katika 
miji mingi zaidi Marekani kudhibiti 
maandamano yanayoendelea.

Bwana Trump aliikosoa miji 
kadhaa inayoongozwa na chama 
cha “liberal Democrats’’, ikiwemo 
Chicago na New York, akisema 
kuwa viongozi wanaogopa ku-
chukua hatua.

Alisema kuwa maafisa wali-
otumwa Oregon walifanya kazi 
nzuri ya kurejesha amani huku 
kukiwa na siku kadhaa za maadha-
mano eneo la Portland.

Hata hivyo, maafisa wa eneo 
walisema kuwa maafisa wa serikali 
wanafanya hali kuwa mbaya zaidi.

Viongozi wa majimbo wameta-
ka Bwana Trump kuondoa maafisa 
alioagiza kupelekwa huko Portland 
na kumshutumu kwa kufanya hali 
kuwa mbaya zaidi kama njia ya ku-
tafuta ushawishi wa kisiasa mwaka 
wa uchaguzi.

Akizungumza katika Ikulu ya 
Marekani, Trump alirejelea wito wa 
utekelezaji sheria na utaratibu.

“Tunatuma vikosi,” aliwaambia 
wanahabari. “Hatuwezi kuacha hili 
liendelee kutokea katika miji.”

Alitaja miji ya New York, Chica-
go, Philadelphia, Detroit, Baltimore 
na Oakland akiwa anazungumzia 
matatizo yatokanayo na ghasia.

“Hatuwezi kuacha hili litokee 
katika nchi yetu, yote ni maeneo 
yanayoongozwa na chama cha lib-
eral Democrats.”

Trump pia alipongeza juhudi za 
maafisa hao waliosababisha utata 
kwa kutekeleza sheria huko Port-
land. Mji huo umekuwa ukishu-
hudia maandamano dhidi ya un-
yama unaotekelezwa na polisi mjini 
humo tangu kutokea kwa mauaji ya 
George Floyd, mwanaume mweusi 
huko Minnesota Mei.

Hata hivyo Trump alituma 
maasifa wa serikali katika hilo la 
magharibi mwa pwani ya Mareka-
ni wiki mbili zilizopita kutuliza 
maandamano hayo.

Baadhi ya maafisa wametumia 
magari ya kawaida na kusababisha 
ukusoaji mkubwa kutoka kwa 
Democrats na wanaharakati.

Wiki iliyopita, wasiwasi kati ya 

waandamanaji na maafisa hao wa 
polisi umeongezeka na viongo-
zi wa eneo wametoa wito kuwa 
maafisa hao wa serikali kuu waon-
doke mjini humo.

Trump alisema kuwa gavana 
wa Oregon, meya wa Portland na 
viongozi wengine wa majimbo 
wanaogopa raia hao aliowataja 
kama wanaopinga serikali.

“Wanaogopa watu hawa,” al-
iesema. “Hiyo ndiyo sababu hawa-
taki sisi tuwasaidie.”

Meya wa Chicago Lori Light-
foot awali alisema ana wasiwasi 

kwa hatua ya Trump ya kupeleka 
maafisa wa serikali mjini humo. 
Aliongeza kuwa alizungumza na 
meya wa Portland ili kupata uele-
wa zaidi wa kile kinachoendelea.

“Hatutaki maafisa wa serikali 
bila taarifa zozote wanaochukua 
watu barabarani na kuwakamata, 
nafikiri hilo ni kinyume cha sheria,” 
Bi. Lightfoot alisema.

Akizungumza na CNN, meya 
wa Portland Ted Wheeler alise-
ma kuwa ‘kuna wanajeshi kadhaa 
ikiwa sio mamia’ mjini humo, na 
kuongeza kuwa “Uwepo wao un-
afanya kuwe na maandamano na 
uharibifu zaidi wa mali.

Aidha mwanasheria mkuu wa 
Oregon amewasilisha keshi dhidi 
ya serikali kuu kwa kuwakamata 
waandamanaji kinyume cha sheria 
na kukiuka haki ya kikatiba.

Nairobi, Kenya

Rais Uhuru Kenyatta wa Kenya 
ameitisha kikao maalum cha kilele 
na magavana kitakachofanyika 
siku ya Ijumaa kufuatia ongezeko 
la visa vya ugonjwa wa COVID-19

Kwenye taarifa kwa vyombo 
vya habari, Rais Kenyatta alisema 
kuwa kikao hicho kitatathmini uta-
yari wa majimbo kukabiliana na 
virusi hivyo. Taarifa hiyo imesema 
kuwa, kweye kikao hicho wataan-
galia mbinu za matibabu ya ugonj-
wa huo na jinsi ugonjwa huo utaka-
vyokuwa umesambaa katika miezi 
ya Agosti na Septemba.

Jimbo la Tana River limekuwa 
jimbo la karibuni zaidi kuripoti visa 
vya virusi hivyo na kuongeza idadi 
ya majimbo yenye visa hivyo kuwa 
44 kati ya 47.

Serikali imeonesha wasiwasi wa 
ongezeko la virusi

Waziri wa Afya Mutahi Kag-
we alieleza wasiwasi kuhusu 
kuongezeka kwa visa hivyo kila 
siku. Kenya imerikodi jumla ya visa 
13, 770 mpaka sasa, baada ya visa 
vingine 400 kuripotiwa juzi. 

Na katika hatua nyingi soko la 
maua nchini humo limeanza kupa-
ta nuru kwa kiwango cha asilimia 
85 katika kipindi hiki ambacho 
soko la Ulaya linafunguliwa baada 
ya vizuizi vya kukabiliana na janga 
la corona.

Taarifa ya sekta hiyo muhimu ya 
kibiashara inaonesha Kenya itain-
gia katika muendelezo kamili wa 
ufanyaji biashara kwa mwaka ujao. 
Wakulima wa Kenya walilazimka 
kuitelekeza shehena ya maua yao 
baada ya mataifa mengi ya Ulaya 
kuifunga mipaka yao mwezi Machi 
na wakazi kuwekewa masharti ka-
tika shughuli za mazishi na harusi.

Maandamano ya Portland: Trump atishia 
kupeleka wanajeshi katika miji mingi zaidi

Na Emmanuel Maduhu, Huston 
Texas

Umoja wa Waadventista Watan-
zania waishio Marekani (TAUS) 
unatarajia kutumia kiasi cha Tsh 12 
Milioni kwa ajili ya gharama za kuji-
kimu kwa wainjilisti walei 10 nchini 
Tanzania kwa muda wa miezi sita.

Wainjilist hao walei wanatarajiwa 
kutoa huduma za malezi ya kiroho 
kwa waumini wapya waliobatizwa 
katika Mkutano wa Mungu Kwanza 
Chato 2020 uliomalizika mwanzoni 
mwa mwezi Machi mwaka huu. 

Kikao cha Kamati ya Utendaji ya 
TAUS kilichofanyika hivi karibuni 
kilipitisha fedha hizo zitakazoeleke-
zwa kwa mradi huo ambao utarat-
ibiwa na Jimbo Kuu la Kaskazini 
mwa Tanzania NTUC, na wainjilist 
hao 10 watahudumia washiriki 
hao wapya katika mitaa ya Chato 
Central, Ikorogo-Serengeti, Makao, 
Mwamapalala, Loliondo, Moronjo-

da, Lwamgasa, Butundwe, Siman-
jiro na Hai-Siha.

Mkutano wa Chato 2020 Mungu 
Kwanza uliendeshwa kwa majuma 
matatu na Kanisa la Waadventista 
nchini Tanzania huko Chato mkoani 
Geita na ulidhaminiwa na TAUS 
kwa kushirikiana na Chama cha Wa-
jasiriamali na Wanataaluma Waad-
ventista Tanzania ATAPE.

Mkutano huo ulirushwa na vy-
ombo vya habari vya Kanisa Tanza-
nia, Mhutubu akiwa ni Mchungaji 
na Dkt. Carlton Byrd toka Marekani 
na watu 15,556 walibatizwa. 

Tangu kuanzishwa kwake mwa-
ka 1999 nchini Marekani, TAUS ina 
wanachama hai wapatao 350 toka 
majimbo mbalimbali nchini humo 
na imekuwa ikijihusisha na miradi 
mbalimbali ya Uinjilisti na Kijamii 
nchini Tanzania ikiwemo, kusome-
sha wachungaji, Huduma za Afya, 
ujenzi wa makanisa na kusaidia vy-
ombo vya Habari.

TAUS yatoa Milioni 12 
kufadhili wainjilisti walei

COVID-19: 
Rais 
Kenyatta 
aitisha kikao 

Brussels, Belgium

Viongozi wa Umoja wa Ulaya 
wamemaliza mkutano wao wa 
kilele uliochukua siku nne za ma-
jadiliano makali na kushangilia 
kile wanachojiaminisha kuwa ni 
mpango wa kihistoria wa uokozi 
kwa ajili ya uchumi wa mataifa 
yao ulioharibiwa na janga la virusi 
vya corona. 

Makubaliano ya euro bilioni 
750 yalifikiwa baada ya majadil-
iano makali ambayo yalishuhudia 
wajumbe wa Ufaransa wakitoka 
nje na huku kura ya turufu ikipig-
wa na Hungary, upinzani mkali 
kutoka Uholanzi na Austria kwa 
mpango huo.

Mkuu wa baraza la Ulaya 
Charles Michel ambaye aliongoza 
majadiliano hayo yaliyochukua 
zaidi ya masaa 90, alisema yaliku-
wa majadiliano magumu katika 
nyakati za matatizo makubwa kwa 
Ulaya.

EU yafikia 
makubaliano 
ya bajeti yao




